
Омўзгори собиќа
дор Хурсандмурод 
Муќимов зиёда аз 40 
сол ба таълиму тар
бияи насли наврас 
машѓул шуда, сазово-
ри эњтироми баланд 
гардидааст.

Х. Муќимов дар 
хонаводаи омўзгор 
ба дунё омадааст. Аз 
хурдї муњити хона­
вода дар вуљуди ў њисси масъулият ва му­
њаббат ба омўзгориро парвариш додааст.

Бо хатми мактаби дења, соли 1968 ба 
Коллељи омўзгории шањри Панљакент 
дохил шуда, пас аз ду соли тањсил ба хид­
мати њарбї љалб мегардад. Баъди адои 
ќарзи шањрвандї соли 1970 тањсилро дар 
факултети методикаи таълими синфњои 
ибтидоии Донишгоњи давлатии Хуљанд 
ба номи академик Бобољон Ѓафуров 
идома медињад ва онро бомуваффаќият 
хатм мекунад.

Аз соли 1973 фаъолияти омўзгориро 
дар дењањои Косатарош ва Марѓедари 
шањри Панљакент оѓоз намуда, то соли 
2017 бо садоќат ва мењру муњаббат ба 
фарзандони мардум таълим додааст. Ў 
њамеша кўшиш намудааст, ки ба кўдакон 
на танњо дониш, балки эњсоси волои 
худшиносї ва мењру эњтиром ба Ватанро 
низ омўзонад.

Барои хидматњои шоён дар тарбияи 
насли наврас Хурсандмурод Муќимов бо 
сипосномањо ва нишони «Аълочии мао­
рифи Тољикистон» ќадршиносї шудааст. 
Муњимтар аз њама, сазовори эњтироми 
садњо шогирд ва муњаббати њамкорон аст.

Имрўз Х. Муќимов дар њалќаи фар­
зандону наберагон бо хотири љамъ зин­
дагї мекунад. Шогирдони сершумори ў, 
ки њоло мутахассисони соњањои гуногу­
нанд, њамеша бо ифтихор аз муаллими 
худ ёд мекунанд.

Усмон РАЊИМЗОДА,
рўзноманигор

Мавзуи Ватан ва ватанпарастї дар 
«Шоњнома» доманадор аст. Аз ин рў, 
дар ин матлаби кўтоњ руљуи мухтасар 
ба «Достони Рустам ва Исфандиёр», ки 
аз достонњои мењварии ин шоњасар аст, 
басандааст, то муроди мо дар заминаи 
мавзуи интихобшуда њосил гардад.

Пеш аз он ки ба баррасии ин дос­
тон бипардозем, аз худ суол мекунем, 
ки оё мумкин аст ду ќањрамони миллї, 
ки њарду аз хоки Эронанд, ба муќобили 
њам биљанганд? Ваќте ба достони маз­
кур рў меорем, маќсади Фирдавсиро 
хеле возењу равшан мефањмем, ки ў 
чї гуна ин масъаларо бо назокат њал 
кардааст. Барои Фирдавсї Рустам 
ќањрамонест, ки фаротар аз доираи 
дину мазњаб меандешад ва дар пушти 
хостањояш танњо њифзи хоки Ватан аз 
душман аст. Бинобар ин, ваќте Исфан­
диёрро дар муќобили ў ќарор медињад, 
ба хотири бурида нашудан ва ба њам на­

задани њамон хостањо, манзури Исфан­
диёрро ба гунаи дигар равшан мекунад. 
Яъне, ўро тавре тасвир мекунад, ки ба 
хости падараш Гуштосп бо лашкаре га­
рон ба Сиистон омадааст, то Рустамро 
ба банд дароварда пайрави дини Зар­
душт гардонад. Исфандиёр дар бароба­
ри Рустам як намоди њимоятгари Ватан 
не, балки як намояндаи дини зардуштї 
аст. Ўро њадафи динї ва итоат аз па­
дар ба хотири расидан ба тољу тахт ба 
ин љо овардааст. Рустам дар ин маврид, 
дар пушти ду муќаддасот ќарор дорад, 
ки яке дилбастагї ба зодгоњаш Сиистон 
аст, дигаре озодагї ва озодї ва дар бан­
ду ќайди њељ касе набудан. Рустам дар 
баробари Исфандиёр, ба ватанпарастии 
худ таъкид намуда, дар хитоб ба Исфан­
диёр мегўяд:

Нигањдори Эрону пирон манам,
Ба њар љой пушти далерон манам.
Рустам мехоњад бигўяд, ки барои 

ў муњимтар аз њар чизи дигар њифзу 
њимояи Ватан ва марзу буми он аст. Ба 
њамин хотир аст, мегўяд ба њар љое, ки 
далеронаш барои ин хок сар мебардо­
ранд, ман дар њимояти онњо ќарор до­
рам. Рустам ва Исфандиёр бо њам ба 
набард мебароянд ва то љое ки кор ба 
тиру камон мерасад. Рустам мефањмад, 
ки Исфандиёр рўйинтанест, ки тир ба ў 
асар намекунад, аммо бо вуљуди ин, тарс 
дар дил надорад. Ба он меандешад, ки 
аз дасти чунин пањлавоне кушта шуда­

наш љойи сарафкандагї нест. Медонад, 
ки дар набард бо чунин пањлавоне би­
мирад, ному озодагиаш њифз мешавад. 
Вале дар набард бо Исфандиёр ва куш­
та шудан аз дастї ў аз ду чиз метарсад. 
Яке ин, ки зодгоњаш вайрон мешавад ва 
дигар ин ки дудмонаш аз байн меравад. 
Дар ин маврид мегўяд:

В-агар ман шавам кушта бар дасти ўй,
Намонад ба Зобулситон рангу бўй.
Гусаста шавад номи дастони Сом,
Зи Зобул нагирад касе низ ном.
Аммо њамин тарси аз байн рафта­

ни сарзамин ўро вомедорад, ки дар 
муќобили Исфандиёр устувор бошад ва 
роњи чораро дар машварат бо падар ме­
бинад. 

Зол, ки њарчанд ба неруву тавони 
писараш Рустам эътимод дорад, боз њам 
масъалаи нобудии зодгоњро ба миён ме­
гузорад ва ба ин васила, як навъ писар­
ро ба нанг меорад. Дар ин њангом Ис­
фандиёрро як навъ дар баробари Рустам 
хурд нишон медињад ва ба ин восита, 
мехоњад Рустамро ба нанг биёрад, ки 
њайф аст аз дасти як љавон кушта шавад:

Ба дасти љавоне чу Исфандиёр,
Агар ту шавї кушта дар корзор.
Намонад ба Зобулситон обу хок,
Баландї, бару бум гардад хароб.
Рустам, ки захми амиќ бардоштаасту 

Исфандиёр хаёл мекунад, ба марг наз­
дик аст, Зол дар њол аз пайи чора меша­
вад ва чораи корро аз Симурѓ мељўяд:

Гар ў бошадам з-ин сухан рањнамой,
Бимонад ба мо кишвару буму љой.
В-агарна шавад буми мо канд манд,
Зи Исфандиёр, он бади бадписанд.
Зол њамин андешањоро дар пеши 

Симурѓ низ мегўяд ва аз ў чораи корро 
мехоњад:

Гар эдун, ки Рустам нагардад дуруст,
Куљо хоњам андар љањон љой љуст?
Њама Сийстон пок вайрон кунанд,
Ба коми далерони Эрон кунанд. 
Зол низ дар фикри он нест, ки љони 

писараш Рустам дар хатар аст. Чун ў 
низ медонад, ки љавонмардона дар на­
барди пањлавоне чун Исфандиёр куш­
та шудани Рустам чизеро аз озодагиву 
шаъну шарафи ў кам намекунад, аммо 
ў њам чун фарзандаш дар фикри вайро­
нии зодгоњ ва дудмон аст, ки аз дасти 
душман валангор мешавад. Зол омо­
дааст, фарзандашро дар њифзи Ватан 
фидо кунад, аммо бо њар роње, ки бо­
шад, бояд ин марзу бумро њифз намояд. 
Ба њамин хотир аст, худро дар бароба­
ри чораи кор бечора мебинад ва тамо­
ми умедашро ба Симурѓу кордонии ў 
мебандад… 

Рустам барои Фирдавсї ва тамоми 
мардуми форсизабон як шахси намодин 
ба сурати як пањлавон аст, ки бояд та­
моми хостањои халќашро анљом дињад. 
Мардуми кишвар беш аз њар чизи дигар 
ба ў ниёз доранд ва њузури ўро чун кор­
созу чорагар эњтиром мегузоранд. 

Макнуна ОДИНАЕВА,
омўзгори забон ва адабиёти МТМУ 

№8-и ноњияи Исмоили Сомонї 

Солења Бозорзода вазифаи пурмасъули мудири анбори 
Маркази тањия, нашр ва муомилоти китобњои дарсї, илмию 
методии Вазорати маориф ва илмро бар зимма дорад. Агар­
чи кораш душвор асту пурмасъул, ў кўшиш мекунад, онро 
сариваќт ба анљом расонад. Пайваста зањмат мекашад, то 
рисолату масъулияташро сарбаландона иљро намояд. 

– Дар анбор таќрибан 1,5 миллион китоб мављуд аст ва 
ин теъдод тибќи воридоту содирот таѓйир меёбад. Њамарўза 
аз 80 то 100 њазор китобро аз нашриётњо ќабул мекунем ва 
њамин миќдорро тибќи дархост ба муассисањои таълимї ра­
вон месозем. Солњои гузашта аз 3 то 4 миллион китоби дарсї 
нашр мешуд, имсол бошад, мувофиќи наќша бояд 9 миллион 
нусха китоб чоп шавад. Аз ин шумора 6 миллион китоб ба 
табъ расида, то охири сол 3 миллиони боќимонда дастраси 
муассисањои таълимї мегардад,-иброз дошт С. Бозорзода.

Мавсуф, новобаста аз рўзњои кору истироњат, то дергоњ 
ба кор банд аст. Воридоту содироти китобњоро танзим, 
њуљљатњо ва анборро ба тартиб меорад. 

– Њангоми ворид намудани китобњо ба анбор мутахас­
сисони марказ аз назар мегузаронанд, ки дар њолати љой 
доштани камбудињо дар њамкорї бо ширкатњо онро бар­
тараф мекунем. Масалан, дар моњи август аз нашриёт ба 
анбор китобњое ворид гаштанд, ки андаке ислоњталаб бу­
данд. Давоми 1 моњ коргарони нашриёт онро ислоњ карданд 
ва мо китобњоро дар муњлати муайян ба мактабњо дастрас 
намудем. Њамин тавр, гоњњо мешавад, ки барои ислоњи 
камбудињо, масалан, дар њолати ба талаботу стандартњо 

љавобгў набудан, ё намнокии зиёд, китобњоро ба ширкати 
дахлдор бармегардонанд ва пас аз ислоњ ќабул мекунанд,-
мегўяд С. Бозорзода. 

Вазорати маориф ва илм соли љорї бо зиёда аз 20 шир­
кати ноширї барои чопи 115 номгўй китоби дарсї шарт­
номаи њамкорї баст. Мувофиќи дархости шуъбањои мао­
риф, китобњои дарсї то ба дуртарин гўшаи диёр расонида 
мешаванд, ки дар ќатори дигар масъулону мутахассисон С. 
Бозорзода низ сањми назаррас дорад.

– Дар як мошини боркаши тамѓаи «Дулан» 60 њазор ва 
«Камаз» 30 њазор китоб љойгир карда мешавад. Дар як рўз 
агар ба шањру ноњияњо як «Дулан»-у як «Камаз» китоб фи­
ристем, 90 њазорро ташкил медињад. Вазни китобњоро бар­
мекашем, баъдан аз 22 то 24 тоннаи онро ба мошин бор ме­
кунем. Барои равон сохтан ба Вилояти Мухтори Кўњистони 
Бадахшон бошад, бо сабаби гузаштан аз пайроњањои кўњї 
ва дурии роњ аз 10 то 15 тонна китоб бор мекунем. Аз болои 
мошин то бор як метр љойи холї мегузорем, чунки бо вазни 
китоб хавфи ба садама дучор шудани мошин дар кўњ зиёд 
аст,-ќайд кард ў.

Дар анбор зери бастањои ќариб то саќф чидашуда тањ­
курсињои тахтагини калон гузошта шудааст, то нами замин 
ба китобњо нагузарад. Кор дар ин љо ба ѓайр аз масъулияту 
љавобгарї муносибати махсусро таќозо менамояд. С. Бо­
зорзода њамчун мутахассис њамаи нозукињоро ба эътибор 
гирифта, корашро сидќан иљро мекунад. 

– Анбор бояд хушк ва дорои дастгоњи њаворо муътадил­
кунанда (вентилятор) ва тирезањои сиёњ ё торик бошад. Ин 
гуна тирезањо барои бехатарии анбор муњимманд. Китобњо 
аз худ гази карбон њосил мекунанд ва њангоми расидани 
нурњои офтоб, метавонад сўхторро ба вуљуд орад. Бинобар 
ин, њангоми ба анбор ворид шудан, аввал њавои онро анда­
ке аз њар гуна буѓу газњо тоза карда, баъд барќро равшан 
менамоем,-иттилоъ дод мавсуф.

Риояи нозукиву техникаи бехатарии кор дар анбори китоб­
ро Солења Бозорзода њангоми тањсил дар факултети китобши­
носии Донишкадаи давлатии фарњанг ва санъати Тољикистон 
ба номи Мирзо Турсунзода, њамчунин, зимни фаъолияти корї 
ба њайси китобдор дар китобхонаи муассисаи тањсилоти миё­
наи умумии раќами 20 ва мушовири китоби шуъбањои маори­
фи шањри Вањдату ноњияи Файзобод омўхтааст. 

Сарфи назар аз он ки дар љойи кор њамчун як мутахассиси 
хуб мавќею манзалати хоссаро пайдо намудааст, дар таъли­
му тарбияи фарзандон низ наќши назаррас дорад. Натиљаи 
њамин зањматњост, ки љигарбандонаш дар озмунњои гуногу­
ни ноњиявию љумњуриявї ширкат варзида, соњиби љойњои 
намоён мегарданд. 

Шањноза БОБОМУРОДОВА, «Омўзгор» 

    ОСОРИ НИЁГОНОСОРИ НИЁГОН

    ЗАЊМАТЌАРИНЗАЊМАТЌАРИН     СИМОСИМО

Ба сидќу иродат миён баста дор,
Зи томоту даъво забон баста дор!

Саъдии Шерозї МАЪРИФАТ

Дар њудуди ноњияи Шамсиддин Шоњин шањраки ќадимаи асримиёнагии Хутали ќадим – шањри Андичароѓ бозёфт гардид.

Солења болои мошини боркаш, ќатори бастањои 
коѓазии пур аз китобњои дарсиро муоина карда, андеша-
манд гўё чизеро њисоб намуд, бастаеро поён гузошт ва 
аз нав корашро идома дод. Баъди њисобу китоб духта-
рак аз мошин бо чењраи болида поён шуд. 

Фирдавсї ва «Шоњнома»-и 
безаволи ў асари саропо миллї 
ва дар чањорчўби мењанпарас
тї офаридашуда буд. Амиќ
тар ба он менигарем ва ба 
осонї хоњем фањмид, ки пойдо-
рии фарњангу тамаддун, асо-
лати забон ва њувияти миллии 
халќи тољик дар даврањои пур
мољарои таърих бар пояи ин 
шоњкор устувор будааст.

Тањлили «Достони Рустам ва Исфандиёр»Тањлили «Достони Рустам ва Исфандиёр»

Омўзгори фидої

    ЧАШМАНДОЗЧАШМАНДОЗ

Эрон
Тањсилоти умумии Эрон аз мактаби 

ибтидої, миёнаи якум ва миёнаи дуюм 
иборат аст. Баъди омўхтани донишњои 
ибтидої хонандагон имтињон супорида, 
тањсилро дар мактаби миёнаи якум идома 
медињанд. Дар ин давра таълимоти умумї 
гирифта, барои интихоби самти оянда омо­
да мешаванд. Мактаби миёнаи дуюм бо­
шад, синфњои 10 то 12-ро ба таълим фаро 
гирифтааст. Хонандагон имкон доранд, ки 
тўли ин солњо барои супоридани имтињони 
миллї (озмуни миллии «Конкур») омодагї 
бинанд. 

Озмуни болозикр барои дохил шудан 
ба мактабњои олии кишвар буда, дар як 
сол ду маротиба баргузор мешавад. Акса­
ри довталабон солњои зиёд барои супори­
дани имтињони мазкур омодагї мебинанд. 
Инчунин, марказњои махсуси омодасозї 
мављуданд, ки довталабон метавонанд он 
љо тањсил намуда, сипас имтињон супоранд. 

Чин
Дар соли нави тањсил дар муассисањои 

таълимии Чин омўзиши зењни сунъї ба роњ 
монда шуд. Омўзиши зењни сунъї барои 
донишомўзони њамаи зинањо, аз љумла, аз 
зинаи ибтидої то зинаи тањсилоти олии 
мамлакат њатмист. Њадафи асосї омода 
намудани мутахассисони зењни сунъї аст. 
Њукумати ин мамлакат маќсад дорад, ки 
наслеро омода кунад, ки на танњо зењни 
сунъиро истифода мебарад, балки онро 
офарида тавонад. 

Ѓайр аз ин, платформањои омўзиши зењ­
ни сунъї мављуданд, ки хонандагон мета­
вонанд тавассути он барномањоро ба таври 
онлайн омўзанд. Онњо аз дарсњои видеої, 
озмоишњои амалї ва «AI-teacher» иборат 
буда, ба хонанда имкон медињанд, тавас­
сути суњбати онлайн (чат) ва ё садо (ауди­
очат) низ кор карда, маълумоти заруриро 
дастрас намояд.

Мянма 
Беш аз 90%-и мактабњои Мянма давлатї 

мебошанд. Дар муассисањои таълимии дав­
латии Мянма омўзиши забонњои мањаллї 
ва англисї ба роњ монда шудааст. 

Дар минтаќањои дурдаст камбуди омўз­
горон, муассисањо ва лавозимоти таълимї 
низ ба назар мерасанд.

Љазирањои Соломон
Дар Љазирањои Соломон якчанд муасси­

саи тањсилоти олии касбї мављуданд, ки 
довталабон метавонанд дар зинањои бака­
лавр, магистратура ва докторантура тањсил 
кунанд. Донишгоњи миллии Љазирањои Со­
ломон соли 2013 таъсис ёфта, бизнес ва ту­
ризм, илм ва технология аз машњуртарини 
ихтисосњои онњо мебошад. 

Филиали Донишгоњи Љанубии Уќёнуси 
Ором дар Љазирањои Соломон амал ме­
кунад, ки ѓайр аз барномаи бакалавр боз 
курсњои кўтоњмуддати омўзишї низ дорад. 
Њадафи асосии донишгоњњои мазкур омода 
намудани мутахассисони варзида мањсуб 
меёбад. 

Миср
Кўдакистонњои Миср ба ду зина таќсим 

мешаванд. Зинаи аввал кўдакони то 4-сола 
ва зинаи дуюм барои кўдакони 4 то 6-сола 
пешбинї шудааст. Дар ин кишвар 3 навъи 
муассисањои томактабї-давлатї, хусусї ва 
байналмилалї мављуд аст. 

Муассисањои тањсилоти томактабии дав­
латї бо забони арабї ва муассисањои хусу­
сиву байналмилалї бо забонњои англисї, 
фаронсавї ва немисї фаъолият мекунанд. 

Тањияи 
Ирода ТИЛАБОВА,

«Омўзгор»

МАОРИФИ ЉАЊОНМАОРИФИ ЉАЊОН

Ту пок бошу мадор аз кас, эй бародар, бок,
Зананд љомаи нопок козурон бар санг.

Саъдии Шерозї РАВЗАНА

Њаваскорони ноњияи Шоњмансур соњиби Шоњљоизаи Фестивал-озмуни «Андалеб-2025» гардиданд.

Таълиму тарбия, пеш аз њама, 
ба сињатию тандурустии наврасон 
алоќамандии зич дорад. Њифзи сало­
матии хонандагони муассисањои 
таълимї заминаи асосии фаъолия­
ти таълимгоњњо ба шумор меравад. 
Дар мактабњо машѓулияти илова­
гии «Тарзи њаёти солим» гузарони­
да мешавад. Дар масъалаи риояи 
ќоидањои гигиенї-саломатї, уму­
ман, њифзи саломатии хонандагон 
робитаи маъмурияти муассисањои 
таълимї, роњбарони синфњо бо во­
лидон ва кормандони соњаи тиб 
(табибон, њамширањои шафќат, 
духтурони оилавї) бояд амиќ ба 
роњ монда шавад. Дар навбати худ, 
табибону њамширањои шафќат низ 
њар сари ваќт, тибќи наќша бояд 
ба таълимгоњњо рафта, дар бораи 
риояи меъёрњои бењдоштї-тозагї, 
пешгирии беморињои гуногун, ба­
хусус, беморињои сироятї вохўрињо 
гузаронда, сабабу омилњои сар за­
дани беморињо, эњтиёт намудану 
љињати ба ин беморињо гирифтор 
нашудан ба духтурон мурољиат кар­
дан суњбатњо гузаронида, маслињату 
тавсияњои судмандро ироа намоянд. 
Бояд гуфт, ки дар масъалаи мазкур 
падару модарон масъулияти зиёде 
бар дўш доранд. Онњо бояд рељаи 
махсуси ѓизохўрии фарзандон, ри­
ояи гигиена ва дигар масоили мар­
бут ба саломатиро назорат кунанд. 
Мутаассифона, бо вуљуди таъкиди 
бардавоми табибон, иддае аз во­
лидон ба бепарвої роњ дода, ба ис­
теъмоли ѓизо аз љониби фарзандон 
таваљљуњ зоњир намекунанд. Дар 
натиља наврасон меваю сабзавотро 

нашуста истеъмол мекунанд. Њол 
он ки дар таркиби меваю сабзаљоти 
ношуста микробу бактерияњои за­
раровари зиёде мављуд аст. Тавре 
мушоњидањо нишон медињад, аксари 
хонандагони муассисањои таълимї 
ба сабаби тановули хўрокњои мух­
талиф бо дасти ношуста ва истеъ­
моли меваљоту сабзавоти дукону 
фурўшгоњњо ба беморињои шикам­
дард ва ќабзи рўдањо мубтало мегар­
данд. Аммо дар ин њол бояд аз рўйи 
рељаи хўрокхўрии онњо назорат 
карда, волидон нагузоранд, ки ба 
истеъмоли ѓизои худ фарзандон бе­
парвоию мусоњилакорї зоњир намо­
янд. Масъалаи њифзи саломатии на­
врасон доманадор буда, аз љумла, ба 
сабаби нўшидани оби љўю каналњо 
онњо ба беморињои меъдаву рўда 
гирифтор мешаванд. Аз ин рў, та­
бибон тавсия медињанд, ки хонанда­
гони таълимгоњњо оби љўшомадаро 
нўшида, ба рељаи ѓизохўрии худ 
ањаммият дињанд. Боиси нигаро­
нист, ки дар ќисмати зиёди оилањо 
ба бемории кўдакон ањаммият 
намедињанд ё он касалињоро ноди­
да мегиранд ва ба худмуолиљагї 
даст мезананд. Ин амали худсаро­
на оќибатњои вазнин дорад ва тав­
ре мушоњидањо нишон медињанд, 
табобату муолиљаи наврасони ма­
риз мушкил мегардад. Њамчунин, 
дарди дандон шудани хонандаго­
ни мактабњо низ ба чашм мерасад. 
Бархе аз толибилмони муассисањои 
таълимї донаки мевањоро бо дан­
дон шикаста, маѓзи онро истеъмол 
мекунанд, ки ин амал ба осебпазир 
гардидани дандонњо оварда мерасо­

над. 
Дар самти пешгирии њодисањои 

номатлуб, омўзгорони фанни био­
логия метавонанд наќши бориз 
дошта бошанд. Махсусан, дар 
машѓулиятњо аз фанни «Одам» дар 
синфи IX, њангоми фањмондани 
мавзуъњои «Системаи асаб», 
«Узвњои нафаскашї», «Кори дил», 
«Функсияи шуш» ва амсоли инњо 
ба хонандагон таъкид бояд кард, ки 
истеъмоли нос ва сигор паёмадњои 
вазнин дошта, умри инсонро кўтоњ 
месозад. Њаќиќати маълум аст, 
ки дар таркиби сигор, ки аз бут­
таи тамоку тайёр карда мешавад, 
моддаи зањрноки никотин мављуд 
аст, ки кори майнаи сарро вай­
рон ва системаи асабро марњала 
ба марњала фалаљ мекунад. Нос 
бошад, аз партовњои ифлос ва 
ѓайрисанитарї њосил карда меша­
вад, ки ба организми инсон, хусу­
сан, наврасону љавонон таъсири 
фољиабор дорад. Аз ин рў, ташки­
лу ба роњ мондани корњои табоба­
тию профилактикї аз љониби пи­
зишкон дар муассисањои таълимї, 
гузаронидани чорабинињои бе­
руназсинфию умумимактабї дар 
мавзуъњои «Саломатї – гарави 
дарозумрї», «Руњи солим дар тани 
солим», «Тозагї саломатист» ва 
ѓайра муњим буда, дар пешгирии 
беморињои сироятї ва амалњои но­
матлуби зиёновар ба сињатии хо­
нандагон наќши мењварї мебозад.

Зулхумор ХАЛИЛОВА, 
 омўзгори Коллељи тиббии 

шањри Кўлоб

    ТАРЗИ ЊАЁТИ СОЛИМТАРЗИ ЊАЁТИ СОЛИМ

Тарбияи маърифати тиббии насли наврас

    ЊАМОИШЊАМОИШ

Омўзишу зањмат 
инсонро њамеша 
комёбу муваффаќ 
мегардонад. Аз ин 
рў, онњое роњи пур­
машаќќати илмро 
пеша мекунанд ва 
дар ин љода асарњо 
меофаранду шогир­
донро ба камол ме­
расонанд, ки зинда­
гиномаи онњо мояи 
ибрату пайравї ме­
бошад. Ба ин маънї, 

китоби нав бо номи «Шаст бањори умр» (– 
Душанбе: «Аржанг», 2025. – 272 с.) ба нашр 
расид, ки дар он лавњаю очерк, маќолаву 
мусоњибањои њамкасбону њампешагон ва 
шогирдони доктори илмњои филологї, 
профессор Мурод Муродї фароњам ома­
дааст. Муаллифони нигоштањо пањлуњои 
гуногуни рўзгору корзори ќањрамони худ­
ро аз диду фањмиши хеш ба ќалам дода, 
корномаву зиндагиномаи воќеии њамкасбу 
њампеша ва устоду њамнишини хешро тас­
вир кардаанд. 

Шоистаи таъкид аст, ки фаъолияти 
профессор Мурод Муродї доманадору 
фарогир буда, мавсуф устоди варзида, 
муњаќќиќи тавоно ва муаллифи асарњои 
бунёдии таълимию пажуњишї буда, дар 
рушди илми тољик наќши бориз гузошта­
аст. Китобњояш ба умдатарин масъалањои 
назариявии публитсистикаи муосир бах­
шида шуда, шогирдони зиёдеро дар љодаи 
тањќиќ ба камол расонидааст ва дорои мак­
таби илмии хеш мебошад. 

Н. ОХУНЗОДА,
«Омўзгор»

Сухан аз корномаи 
муњаќќиќи номвари тољик

4 ноябри соли равон бах-
шида ба 31-умин солгарди 
ќабули Конститутсяии Љум
њурии Тољикистон дар наш
рияи «Омўзгор» дар мавзуи 
«Конститутсия – бахтномаи 
миллат» њамоиши тантанавї 
баргузор гардид.

Дар он намояндагони Ку­
митаи иљроияи Њизби Халќии 
Демократии Тољикистон дар 
ноњияи Шоњмансур ва кор­
мандони њафтанома иштирок 

карданд. Дар оѓоз сармуњаррири нашрияи «Омўзгор» Эњсон Са­
фарзода зикр намуд, ки ќабули Конститутсия дастоварди муњимми 
мардуми тољик ва ормонњои миллї буда, ба пойдории њокимияти 
конститутсионї, таќвияти рукнњои давлатдории миллї, мушар­
раф гардидан ба дастовардњои сиёсиву иќтисодї ва иљтимоию 
фарњангї, ташаккули љомеаи шањрвандї, пешрафту шукуфоии 
кишвар мусоидат намуда, дар муаррифии Тољикистон дар арсаи 
љањонї наќши бориз гузошт.

Сипас мутахассиси Кумияти иљроияи Њизби Халќии Демокра­
тии Тољикистон дар ноњияи Шоњмансур Фарањноз Каттаева дар 
хусуси заминањои таърихии ташаккули Конститутсия суханронї 
намуда, аз љумла, зикр кард, ки мањз ин санади муњим тавонист 
мамлакати моро ба марњалаи нави созандагї ворид намояд, ки дар 
заминаи он фазои сулњу субот дар Ватани азизамон – Тољикистон 
танинандоз гардид.

Муњаррири нашрияи «Омўзгор» Њотами Њомид дар мав­
зуи «Љойгоњи Конститутсия дар рушди давлати демократї» су­
хан ронд. Мавсуф иброз дошт, ки тамоми фаъолияти инсон ва 
давлат дар доираи Конститутсия амалї мегардад ва он њамчун 
њуљљати сарнавиштсоз фаъолияти тамоми сохторњои давлатдори­
ро ба танзим медарорад. Боиси ифтихори мост, ки Конститутсяи 
Љумњурияри Тољикистон дар ќатори бењтарин конститутсияњои 
љањонї эътироф ва пазируфта шудааст.

Хамчунин, кормандони њафтанома Шодї Раљабзод ва Абду­
рауф Муродї перомуни таљлили Рўзи Конститутсия андешањои 
хешро баён намуда, гиромидошту риояи ин муќаддасоти миллиро 
ќарзи шањрвандии тамоми мардуми кишвар маънидод карданд.

Дар охир ба 6 нафар корманди њафтаномаи «Омўзгор» ва зами­
маи он «Пайрав» (нашрия барои кўдакону наврасон), ки ба сафи 
њизб пайвастанд, дафтарчањои њизбї супорида шуд.

    КИТОБИ НАВКИТОБИ НАВ

Бахтномаи миллат

ОМЎЗГОР ОМЎЗГОР 
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ

Рањим САИДЗОДА
Абдулло РАЊМОНЗОДА
Њомид ЊОШИМЗОДА
Равшан КАРИМЗОДА 
Лутфия АБДУЛХОЛИЌЗОДА
Бадриддин МУЗАФФАРЗОДА
Ќобилљон ХУШВАХТЗОДА

ЊАЙАТИ ЭЉОДЇ

Насриддин ОХУНЗОДА
(љонишини сармуњаррир)

Шодї РАЉАБЗОД

Њотами ЊОМИД            225-81-57
Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
Хуршеда АЗИЗОВА
(шањри Душанбе)
Љангибеки УЛФАТШОЊ
(ВМКБ)
Суњроб АЗИЗЇ
Худододи ИСЛОМ
(вилояти Хатлон)
Нуъмон РАЉАБЗОДА
(вилояти Суѓд)

Саодат ЭРГАШЕВА 225-81-61
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї - 126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди 
Њукумати Љумњурии Тољикистон 
ба ќайди давлатї гирифта 
шудааст. Нашрия ба хотири 
чандандешї маводе низ ба табъ 
мерасонад, ки идораи њафтанома 
метавонад бо муаллифон њам-
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои ба 
идораи њафтанома воридгаш­
та баргардонида намешаванд. 
Идораи њафтанома навишта- 
њоро дар њаљми на бештар аз 
4 сањифаи компютерии андо- 
заи 14 (фосилаи 1,5)-и 
њарфи Times New Roman Tj 
ќабул менамояд. 

Њафтанома дар матбааи  
нашриёти комплексии  

«Шарќи озод» ба табъ расид. 
Индекси обуна: 68850. 
Адади нашр: 40055 нусха 

QR - коди сомонаи 
расмии нашрияи 

«Омўзгор» 

Навбатдори шумора 
Ш. Бобомуродова

АНЉОМКас надидам, ки гум шуд аз рањи рост.
Саъдии Шерозї 

ЉАДВАЛИ бањогузории 10-хола ба дониш, малака ва мањорати 
хонандагони муассисањои тањсилоти умумї

    РОЊНАМОРОЊНАМО

Холњо Ифодаи фоизи иљрои супоришњои таълимї Дараљаи холгузорї Ифодаи вожагии холгузорї

10 91 – 100
Аъло

Аъло

9 81 – 90 Олї

8 71 – 80
Хуб

Хубтар

7 61 – 70 Хуб

6 51 – 60

Ќаноатбахш

Ќаноатбахш

5 41 – 50 Кофї

4 31 – 40 Кам

3 21 – 30

Ѓайриќаноатбахш

Нокифоя

2 11 – 20 Паст

1 1 – 10 Пасттар

    САЙЌАЛИ ЗЕЊНСАЙЌАЛИ ЗЕЊН Муаммои «Сабаќ»

Љавоби муаммои «Машќ» 
(«Омўзгор», №44, 29.10.2025)

Аз чап ба рост:
1. Нозим. 5. Аркон. 7. Ахгар. 10. 

Бад. 11. Арз. 12. Аз. 13. Си. 14. Ќарор. 
17. Лунда. 19. Савту. 20. Сармо. 

Аз боло ба поён:
2. «Занбўр». 3. Масдар. 4. Огоњ. 5. 

Армаил. 6. Кобзон. 8. Барќасд. 9. Са­
мадов. 15. Оштї. 16. Боку. 18. Умар. 

Аз боло ба поён:
1. Навъи  ширинї. 2. Дарахте, ки бо 

мевааш  њамном  аст. 3. Хомўш, сокит. 
4. Шакли љамъи вожаи «собит». 5. Та­
розуро гўянд. 6. Як ќисми ангуштарин. 
9. Навъи дарахт. 10. Бо тартиби му­
айян, назму тартиб. 11. *** Наматиев, 
Њунарпешаи халќии Тољикистон. 12. 
Зарфи таомхўрї.   

Аз чап ба рост:
1. «Љавононро кунад ду кор хароб, 

Њаваси зиннату њавои ***» (Бедил). 3. 
Навъи сабзавот. 5. Воситаи наќлиёт. 7. 
*** Њошим, адабиётшинос ва мутарљими 
фаќиди шинохтаи тољик. 8. Муроди­
фи љуфтистеъмоли вожаи «шодмонї». 
9. Алафи хўрданї, ки аввали бањор 
мерўяд. 11. Дорої, амвол, бору ***. 13. 
Муќаддасоти миллї. 14. «*** намову фу­
руд о, ки хона хонаи туст» (Њофиз). 15. 
Дарс гуфтан, фањмондан. 

Мураттиб 
Њотами ЊОМИД, «Омўзгор»

ЭЪТИБОР НАДОРАД
Шањодатномаи гумшудаи ДТК 

№0239800, ки онро соли 2022 Коллељи 
омўзгории шањри Њисор ба Ќараева 
Зайнура Њомидовна додааст, эътибор 
надорад.


